
Eanan- ja meahccedoalloministeriija ásahus 
Deanu čázádagas dáhpáhuvvan ruoššaluosa bivdima almmuheamis ja raporteremis jagi 

2023 

Eanan- ja meahccedoalloministeriija mearrádusa mielde mearriduvvo luossabivddu 
mearreáigásaš gieldimis Deanu čázádagas addojuvvon lága (342/2023) 4 § 3 vuođul: 
 

1 § 

Fidnoalmmuhusa sisdoallu 

Fidnoalmmuhus dahkkojuvvo Sámi ealáhus-, johtolat- ja birasguovddáža skoviin. Dasa lassin, 
mii luossabivddu mearreáigásaš gieldimis Deanu čázádagas addojuvvon lága (342/2023) 4 § 1 
momeanttas mearriduvvo, almmuhusas galget namuhuvvot:  

1) fidnoovddasvástideaddji namma, oktavuohtadieđut ja guollebivdui vuoigatvuođa addi 
lohpi:  

2) fidnooassálastiid namat; 
3) bivdosat ja bivdovuogit, mat fidnus adnojuvvojit; 
4) fidnu sadji;  
5) fidnu ollašuhttima áigemuddu. 
Almmuhussii galgá gullat dasa lassin diehtu fidnu sajádat viidodahkii plánejuvvon eará 

fidnuin, mat leat fidnoovddasvástideaddji dieđus. 
 

2 §  

Fidnoalmmuhusa gieđahallan 

Sámi ealáhus-, johtolat- ja birasguovddáš ferte almmuhit fidnoalmmuhusa vuostáváldimis 
fidnu ovddasvástideaddjái.  

Sámi ealáhus-, johtolat ja birasguovddáš sáhttá hilgut fidnu, juos fidnu: 
1) bivdináigi spiehkasta ruoššaluosa gođđovuodjalanáiggis dahje fidnu ii sáhte čuohcit 

ruoššalussii go ruoššaluosaid goargŋunmearit leat hui uhcit;   
2) olis sálašin lea váldojuvvon luossa;  
3) olis luosa oalgesálaš lea fuopmášahtti;  
4) ollašuhttimis ii doahttaluvvo eiseválddi ávžžuhus fidnoalmmuhusa dievasmahttimis; 
5) ollašuhttin spiehkkasa mearkkašahtti láhkái dieđuin, mat leat addojuvvon 

fidnoalmmuhusas.   
 

3 § 

Fidnus almmuheami mearreáigi 

Dat, gii bivdigoahtá ruoššaluosa, ferte almmuhit fidnus Sámi ealáhus-, johtolat- ja 
birasguovddážii maŋemusat geassemánu 19 beaivvi 2023.  

Spiehkastahkan das, mii 1 momeanttas mearriduvvo, ruoššaluosa bivdui álgi sáhttá 
ákkastallon sivain guođđit fidnoalmmuhusa Sámi ealáhus-, johtolat- ja birasguovddážii 
maŋemusat guokte vahku ovdal fidnu álggaheami.  

4 § 

Fidnus raporteren 

Fidnu ovddasvástideaddji ferte doaimmahit raportta fidnus mánu siste fidnu nohkama maŋŋel 
Sámi ealáhus-, johtolat- ja birasguovddážii. 

Raporttas galget sierranastojuvvot ollašuvvan bivdobeaivvit ja beaivválaččat sálašin báhcán 
ruoššaluosat, sihke oalgesálašin báhcán ja luitojuvvon luosaid mearri.  
 

5 § 

Fápmuiboahtin 

Dát ásahus boahtá fápmui miessemánu 25 beaivve 2023 ja lea fámus juovlamánu 31 beaivvi 
rádjái 2023. 
 
 
Helssegis 24.5.2023 

 
 
 
 

Eanan- ja meahccedoalloministtar Antti Kurvinen 
 
 
 
 

Ráđđádalli virgeolmmoš Tapio Hakaste 

